
KOMMUNIMUT PILERSAARUMMUT TAPILIUSSAQ SUNAAVA?  

Kommunimut pilersaarummut tapiliussaq tassaavoq ingerlaavartumik suliarineqartartoq, taamaattumik 
Pilersaarusiornermut inatsit naapertorlugu (Pilersaarusiorneq aamma nunaminertat atorneqartarnerat 
pillugit Inatsisartut inatsisaat nr. 17, 17. november 2010-imeersoq) naapertorlugu kommunalbestyrelse 
pisussaavoq, kommunimut pilersaarut pillugu pisariaqartutigut malinnaatitsissalluni. Taamatut 
malinnaatitsisarnermi pilersaarummut tapiliussamut attuumassutilimmik pilersaarummi 
allannguuteqartoqartillugu imaluunniit ilanngussisoqartoqartillugu ingerlaavartumik isumagineqartarpoq. 
Kommunalbestyrelse kommunimut pilersaarummut tapiliussamik nunaminertamik atuinissamut 
sanaartukkanullu tunngasunik aalajangersagartalimmik taamaalilluni sukkulluunniit 
suliaqarsinnaatitaavoq. Taamaattorli taakku saniatigut Kommunalbestyrelse pisussaalluni, 
sukumiisumik aalajangersagartalimmik kommunimut pilersaarummut tapiliussaliussalluni:  

• Nuna tamakkerlugu pilersaarusiornerup kommunillu pilersaarusiornerata 
piviusunngortinnissaanut qulakkeerinissaq pisariaqaraangat. 

• Sanaartugassanik imaluunniit sulianut annerusunut pingaaruteqartunulluunniit nunaminertamik 
atugassiinnginnermi. 

• Sanaartukkanik anginerusunik pingaaruteqarnerusunilluunniit isaterilinnginnermi. 

Kommunimut pilersaarummut tapiliussaq marlunnik imikkoortortaqarpoq, nassuiaatitaa aamma 
aalajangersagartaa.  

• Nassuiaammi kommunimut pilersaarummut tapiliussami siunertat inatsisitigullu sunniutit aamma 
pilersaarut pilersaarusiornernut allanut sanilliullugu qanoq inissisimanersoq nassuiarneqarput. 

• Aalajangersagartaa aalajangersakkanik pilersaarummik piviusunngortitsinermi 
malinnaatitsissutigineqartussanik imaqarpoq. Aalajangersakkat pingaarnertut inissillugit 
allanneqarput aammalu aalajangersakkat sukumiisunngorlugit allanneqarlutik. Aalajangersakkat 
tamarmik inatsisinut pituttugaapput, taamaattorli pissutsini immikkut ittuni, aalajangersakkanit 
sukumiisunit immikkut akuersissummik tunniussisoqarsinnaavoq. Tamatuma saniatigut 
aalajangersagartaa inatsisitigut pituttuisunik ilanngussanik nunap assitaqarpoq. 

 

TAMANUT SAQQUMMIUSSINEQ  

Kommunimut pilersaarummut tapiliussaq Nunaannarmut pilersaarut 2-2, Nuup eqqaani nunataq u. 
xxxx.2020-mi atuuttussatut tamanut nalunaarutigineqarpoq. 

 

Pilersaarut sumi atuarneqarsinnaava?  

Pilersaarut Nunatta Atuagaateqarfiani imaluunniit kommunip nittartagaani www.sermersooq.gl-imi 
atuarneqarsinnaavoq, kommunip innuttaasunik sullissivianut imaluunniit Sanarfinermut 
Avatangiisinullu Ingerlatsivimmut Kuussuaq 2, 3900 Nuuk saaffiginnillutit pissarsiarisinnaavat, 
oqarasuaat 36 74 31.  

1 NASSUIAAT 
PILERSAARUSIORFIK 

Matumani kommunimut pilersaarummut tapiliussatut Nuup killeqarfiata avataani nunaannarmut 
tunngassuteqarpoq, kommunip killeqarfianiit avannamut Qeqqata kujammut Sermiliup avannaata 
tungaanut (nunap assinga takuuk).   

Nunap assinga: Nuup eqqaani kangerluit nunataasa takussutissartaat. 

 SIUNERTAA TUNNGAVIILU 

 

Pilersaarutitut siunnersuummi killeqarfiit sumiiffiillu toqqarneqarput, siunissami sunngiffimmi 
illuaraliorfigineqarsinnaasut, takornarialerisunut tammaarfiliorfigineqarsinnaasut, meeqqeriviit allallu 
illuaraliorfigisinnaasaat. Siunnersuummi aamma allaaserineqarpoq nunaannami illuliassat 
assigiinngitsut akuerisaasut qanoq ittuuneri. 

Tammaarfiit eqqarsaatigalugit pineqartut tassaapput takornarialerinermut atorneqartussat, piffissaq 
tamaat atugassatut napparneqartut, immaqalu ukiut tamaasa atoqqinneqarsinnaasut. Maannakkut 
kommunimut pilersaarummut tapiliussatut siunnersuummi, inuilaarsuarmi piffissami 
aalajangersimasumi atortunik inaaliinissamut, tupeqarfiliornissamut aammalu utaqqiisaasumik 
oqquiffissaliornissamut periarfissiisoqassaaq.  

Sumiiffimmut aalajangersakkani nutaani piffissamut sivisuumut nungusaataanngitsumik 
atorneqarnissaanut pilersaarusiortoqarnissaa qulakkeerneqassaaq, nunaannarmi kulturimik 
pinngortitamillu kingornussaasut, asiartarfittut pingaartitat aammalu assigiinngitsunik 
illuaraliortoqarnissaanik periarfissat eqqarsaatigineqarniassammata. 
 
Kommunimut pilersaarummut tapiliussaq imaattunik siunertaqarpoq: 

• Sumiiffinnik, siunissami illuaraliorfissanik, meeqqeriviit allallu illuaraliorfissaannik 
toqqartuinissaq killeqarfiliinissarlu. 

• Siunissami takornarialerisut tammaarsimaarfiliorsinnaanerinut akuersissuteqarnissamut 
malittarisassaliornissaq. 

• Nunaannarmi soqutigisat ataatsimoortumik nalilersornissaannut 
naleqqersorneqartarnissaannullu pilersaarusiornermi toqqammavissaliornissaq 

Asseq 1 Nunaannarmi illuaraq.  

• Nunaannaap arlalinnik assigiinngitsutigut angalaffigineqarsinnaanerata pinngortitamillu
atorluaaffiusinnaanerata qulakkeerneqarnissaa

• Pinngortitami sumiiffiit tummarfigineqarsimanngitsut piuinnarnissaasa qulakkeerneqarnissaat,
tassami naasut, uumasut kulturikkullu kingornussat, kiisalu nunatat
tummarfigineqarsimanngitsut assisaqanngitsullu eqqarsaatigineqassammata.

• Aamma Nuup illoqarfianut qanittumi, illuaraliorfiusussaanngitsuni, qasuersaartarfeqarnissaa
qulakkeerneqassaaq.

• Nunaannarmi illuliornermut malittarisassaliornissaq, taakkununnga ilanngullugit illuaqqat
angissusissaat, pinngortitamut ungasissuseq, kulturikkut kingornussat illuliallu allat, aammalu
eqqagassalerinermut imikumillu suliaqarnermut tunngasut.

• Nuup eqqaani nunaannarmut pilersaarutit pingasut pioreersut ataatsimoortunngorlugit
pilersaarusiorneqarnissaat.

PISSUTSIT PIOREERSUT 

Juuni 2003-mi Nuup eqqaani nunaannarmi illuaraliornissamut pilersaarut pioreersoq 
akuersissutigineqarpoq, kangerluit nunataanni illuaqqat amerliartuinnarnerat pissutigalugu 
(nunaminertamik atuinissamik akuersissutit 250-it missaat). Marsi 2020-mi naatsorsorneqarpoq 
kisitsisai allaallutik, aamma illuaqqanik pingasoriaammik amerlanerusunik peqarnissaanut 
periarfissiisoqarpoq.  

Ullumikkut pissutsit imaapput, pilersaarut atuuttoq tamakkiisuujunnaarsimalluni. Nunaannarmi 
nunaminertamik atuinissamik noqqaasut amerliartuinnarnerat kommunimi malugineqarpoq, 
minnerunngitsumik tammaarsimaarfinnik takornarialerisullu illuaraliorniarneri eqqarsaatigalugit. 
Tamakkua sumiiffinnik tummarneqarsimanngitsunik noqqaassuteqarajuttarput, inuilaarsuarmiinnermik 
misigisaqarfiusinnaasunik, illuaraqarfioreersunillu misigisaqarfiusussaanngitsunik. 

Peqatigitillugu kommunimi aamma malugineqarpoq, innuttaasut amerliartortut namminneq 
illuaraliorfissaminnik noqqaasalerneri, aammalu illuaraliornissamut pilersaarummi amerlassutsit 
taaneqartut ullutsinnut naleqqukkunnaartut. Taamaasilluni nalilersuinerit isumalluarpasippallaartutut 
isumaqarfigineqarsinnaapput. Immikkoortut ilaanni siusinnerusukkut illuaqqanut untritilikkaanut 
inissaqarluartumik nalunaarsorsimagaluartut ullumikkut ikinneerarsuupput. Tamatumunnga 
pissutaasinnaavoq illuaraqarfinni qasuersaartarfissat pigiinnarnissaannik naleqartitat 
eqqumaffigineqarnerulersimasut, nunaqarfeeqqatullusooq isigineqarsinnaannginniassammata. 
Imaluunniit maannakkut illuaqqat pioreersut sumiiffimmi ataatsimi pilerinarnerpaamiittut 
ataasiakkaarlutik inissisimammata, siunissami sanaartortoqarnissaa eqqarsaatigalugu ungasissutsimut 
pilersaaruteqarfigineqaratik. Taamaattumik sumiiffimmi pineqartumi illuaraliassat amerlassusissaat 
killeqarsinnaavoq. 

Nuuk illoqarfiuvoq suli alliartortoq, kangerlummilu umiatsiat angallattut amerliartorneri ilutigalugu 
aamma illuaraliorniartut amerliartuinnarput. Soqutigisat tamakkernissaat qulakkeerniarlugu, 
pilersaarusiornermut tunngavissaq una sumiiffinni toqqakkani naleqquttumik 
ineriartortitsisoqarnissaanut najoqqutassiissaaq. Innuttaasut suli amerlinissaat naatsorsuutigineqarpoq, 
taamaattumillu nunaannarmi Nuup qanittuaniittumi angallattoqarnerulernissaa 
naatsorsuutigisariaqassalluni. Kangerluit nunataat assigiinngitsorpassuarnik sammisaqarfiusinnaapput, 
soorlu angallammik angalaarnerit, pisunneq, piniarneq asimilu sammisassat allat.  

Sumiiffiit sapinngisamik amerlasuunit nuannaarutigineqarnissaat qulakkeerniarlugu, pilersaarummi 
matumani illuaraliornissamut qaqugumullu atasussanik ikkussugassanut malittarisassaliortoqarpoq. 

 PILERSAARUMMI PINGAARNERIT 

Pilersaarummi Nuup eqqaani sumiiffiit killilersukkat immikkut ittumik najorneqarsinnaasut 
nassuiaasersorneqassapput. Ataani sumiiffiit assigiinngitsut naatsumik allattorneqarput. Sumiiffiit 
assigiinngitsut sukumiisumik nassuiaasersorneri tamakkulu killilersorneri pillugit kommunimut 
pilersaarummi atuuttumi "nunaannarmut tunngasuni maleruaqqusat"-ni takuneqarsinnaapput.  

 Allaaserineqarnera Sanaartorfiusinnaasut 

K Illuaraqarfiit 
Sumiiffiit innuttaasunit illuaraliorfissatut/aasarsiorfissatut 
immikkoortinneqartut.  

 

K1: Illuaraliorfissat aasarsiortarfiliorfissat 

Illuaqqat ataasiakkaat avinngarusimarrapput "illoqarfittut" 
sumilluunniit pilersitsiffiunngikkaluartumi.  

Suulluunniit nunaminertamik atuiffiunngitsut illuaqqanut 
ataasiakkaanut attuumassuteqartinneqassapput (erfalasoq, 
naatsiivik, qui allallu). 

- Illuaqqat sunngiffimmi atortakkat  

- Aasarsiortarfiit 

- Takornarianut illuaraq 

K2: Nunaqarfiit matunikut 

Nunaqarfiit matunikut sumiiffittut K2-tut pingaarnertut 
taaneqarput. 

Illuaqqanik sunngiffimmi atortakkanik aasarsiortarfinnillu 
sanasoqarsinnaavoq, sumiiffik tamakkiisumik 
illuliorfigineqarsimatinnagu. 

- Illuaqqat sunngiffimmi atortakkat  

- Aasarsiortarfiit 

- Takornarianut illuaraq 

K3: Tammaarsimaarfiit  
Utaqqiisaasumik nunaminertamik akuersissut, ilaatigut 
aalajangersimasumik toqqorsivittut takornarissanut 
qanittumiittumi misigisaqarfissatut inaaliisarfittut atugassatut. 
Qinnuteqartup sumiiffik O-mi inissiiffissaq nammineq 
toqqassavaa. 
Kisianni sumiiffiup inuilaatut pissusia attatiinnarneqassaaq. 

- Qui toqqorsivik 

- Tupeq imaluunniit oqquisarfik 
alla utaqqiisaasumik atugassaq  

Sumilluunniit ataavartussamik 
illuliorfigeqqusaanngilaq. 

L Sumiiffiit qasuersertarfittut atorneqartut 

Immikkoortut takornarialerinermut atatillugu, matumani 
sisorariartitsisarneq, takornarissanut illuaqqanut, 
tammaarsimaartarfinnut, unnuisarfinnut, pisuinnaat 
aqqutaannut, timersornermi sunngiffimmilu sammisassanut 
atatillugu sanaartornernut pingaarnertut atorneqartussat. 

Sumiiffiit taamaallaat Kommuneqarfik Sermersuumit 
atugassanngortitat 

- Takornarianut illuaqqat 
atortulersuutillu 

- Lejrskolertarfiit 

 Lejrskolit aamma meeqqeriviit illuaraat 

Lejrskolit illuaqqallu meeqqerivinnit atugassat immikkoortuni 
L-ini nalinginnaasumik ungasissusissalerlugit 
sananeqarsinnaapput. Tamatuma saniatigut illuaraqarfinnut 
atatillugu ungasissutsimut piumasaqaatit sukannersut 

Illuaraq meeqqerivimmit 
sulisoqarfimmiillu pigineqartoq 

ataqqillugit nunaminertamik atuinissamut qinnuteqarnissaq 
periarfissaavoq, aalajangersakkat takukkit.  

Lejrskole imaluunniit illuaraq meeqqerivinnit atugassaq 
sunaluunniit sananeqassappata Sanarfinermut 
Avatangiisinullu Ataatsimiititamit oqaluuserineqassaaq. 

 

M Sumiiffiit immikkorluinnaq atugassiat  

M1: Nunalerineq (uumasuuteqarneq nunalerinerlu) 

Immikkoortut nunalerinermut atugassat tassaapput, 
uumasuuteqarfiusut aammalu naatitanik inerititanillu allanik 
naatitsiffiusut. 

Ataasiinnarmik illuliortoqarsinnaavoq, aatsaat tamaani 
ingerlatsisoq illumi tassani najugaqassappat. 

Illut, nunalerinermi atugassat 
soorlu naatitsiviit, maskiinat inaat 
inuussutissarsiuteqarfimmut 
atatillugu ukioq kaajallallugu illu. 

N Sumiiffiit teknikkeqarfiusut aamma attaveqaateqarfiusut  

N1: Teknikkimut atortulersuutit 

N1-imi immikkoortut atortulersuutinut angisuunut 
immikkoortitaapput soorlu erngup nukinganik nukissiorfik, 
imeqarfiit, sioqqanik piiaavik, saanngutit issoq allallu. 

Teknikkimut atortulersuutit 

O Sumiiffik sanaartorfiusussaanngitsoq 

Allatut ajornartillugu piniarianut ajutuulertoqartillugu 
atugassanik illuaraliortoqarsinnaavoq. 

Pilersaarutitut siunnersuummi matumani aamma 
inuilaarsuarmi tammaarsimaffissanik takornarianut 
naatsorsuussanik inissiisoqarsinnaavoq. 

Piniartunut ajutuulernermilu 
illuaqqat  

O2: Sumiiffiit atorneqanngitsut 

Sumiiffiit tummarfigineqarsimanngitsut imaluunniit 
tummarfigineqarpianngitsut sanaartorfiunngitsut 
atortulersuuteqarfiunngitsullu. 

Malittarisassatut pingaarnertut immikkoortup ilaa 
nunaannami suliarineqarsimasunit 5 km-isut isorartutigisoq.  

- 

O3: Inuilaarsuaq  

Inuilaarsuaq, tassaasoq pinngortitami sumiiffik 
innarlerneqanngitsoq suliarineqarsimasumit minnerpaamik 
fem kilometerisut ungasissusilimmiittoq. 

Tammaarsimaartarfiit  

Illuliassat assigiinngitsut 

Illuliassat tamarmik nunaminertamik atuinissamut akuersissuteqarfigineqassapput. Kommuneqarfik 
Sermersuumut nunaminertamik atugassinneqarnissamut qinnuteqartoqarsinnaavoq. Ataaniipput 
illuliassat assigiinngitsut immikkoortiterneri, taakkununngalu piumasaqaatit naammassineqartussat 
suuneri.  

Piumasaqaatit annertunerit pillugit paasisaqarniaruit kommunimut pilersaarummut tapiliussami 
matumani aalajangersakkat naggataaniittut takukkit. 

Uunga tunngasoq Isertarfiit Angissuseq Portussus
aa 

Illu 

Illu aasarsiortarfik / 
Sunngiffimmi 
illuaraq 

K 
Inuttut 
nammineq Annerpaamik 40 m2 Init quleriit 

1½  

Sanaartorniss
amut 
akuerineqartari
aqarpoq 

K3-
Tammaarsimaarfik  
Utaqqiisaagallartumik 

nunaminertamik 
atugassiineq 

 
O Inuussutissarsio

rnermut  

Qui toqqorsivik 
Tupeq imaluunniit 
oqquisarfik alla 
utaqqiisaasumik 
atugassaq 

- 

Sanaartorniss
amut 
akuerineqartari
aqanngilaq 

Takornarianut 
illuaraq 

K
/
L 

Inuussutissarsio
rtunut 
attartortinneqars
innaavoq 

Annerpaamik 60 m2 

 
Init quleriit 
1½  

Sanaartorniss
amut 
akuerineqartari
aqarpoq 

Atuartut 
aallaarsimaartarfiat / 
Meeqqeriviup 
sulisoqarfiup 
illuaraataa 

L 
Attartortinneqars
innaavoq 

Annerpaamik 
marluk 60 m2-tut 
angitigisut 

Init quleriit 
1½  

Sanaartorniss
amut 
akuerineqartari
aqarpoq 

Illuaraq annaffissaq-
/piniarianut illuaraq 

- Tamanit 
atorneqarsinnaa
soq 

Aalajangersaasoqa
nngilaq 

Ini quleriik 
ataaseq 

Sanaartorniss
amut 
akuerineqartari
aqanngilaq 

Sanaartukkat allat  

atortuusivik/qui/ 
ilaliussaq 
immikkoortoq / qui 

- Illuaqqamut 
atasoq Annerpaamik 12 m2 Ini quleriik 

ataaseq 

- 

Naatsiiveeraq - Illuaqqamut 
atasoq 5 x 5 m  - - 

 Seqernup 
qinngornerinik 
tigooraasut, anorip 
nukinganik 
tigooraasoq  

- 

Illuaqqamut 
atasoq - - 

- 

Erfalasulerfik   Illuaqqamut 
atasoq -  -   

Ikaartarfik  
- Tamanit 

atorneqarsinnaa
soq  

- - 
Akuersissuteq
arfigineqartaria
qarpoq 

Pilersaarummi immikkoortut ilaat 

Nuup eqqaani kangerluit nunataat nunap assingani tulliuttuni takuneqarsinnaapput, tamaani 
immikkoortut ilaasa sumiinneri takuneqarsinnaallutik. Normulersuinerit (A1-F9) immikkoortuni 
ataasiakkaani aalajangersakkanut sunniuteqassanngillat, kisialli nunaannarmi tamakkiisumik 
malinnaaniarnernut iluaqutaassallutik. Immikkoortut tamarmik nunap assitaqarput, sumiiffiit 
ataasiakkaat killeqarfilersorlugit. 

Assersuutigalugu Nuuk B5-imi inissisimasoq takuneqarsinnaavoq.  

 
Takussutissaq 2 - Nunap assinga 

Nunap assingata takussutissartaani 
takuneqarsinnaavoq immikkoortut ilaat 
assigiinngitsut ilaat nalinginnaasumik 
inississorneqarsimapput. Immikkoortut 
Nuup ungasippallaanngisaanut 
pilerinarluinnartunut inississorneqarput. 
Soorlu Nuup Kangerluata avannaa 
illuaraqartitsissanngitsoq 
kommunalbestyrelsimit nalinginnaasumik 
siunertarineqartoq. 

Sanaartorfissaq ataatsimut isigalugu 

Ungasissutsimut aalajangersakkani piumasaqaatit tassaapput, nutaamik illuaraliortoqarsinnaaneranik 
inaarutaasumik aalajangiisuusussat.  
Ungasissutsimik piumasaqaatit tamarmik naammassineqareerpata, illuararlu illuaraliorfissap iluaniippat, 
illuaqqamut tassunga sinnilimmik periarfissaqarnera naatsorsuutigisariaqarpoq.  

Immikkoortut ilai normui tulleriiaarlugit 

Immikkoortup ilaa Nunap 
assinga 

K1 – Eqalunnguit nunarujussuuvoq, Qoornup kujammut kangianut sammernganiittoq 
manissuinnangajaasoq.  Immikkoortoq tamanna kuuk, Eqalunnguit-nut kuuttoq, illugiissillugu 
annertussuseqarpoq. Ikittuinnarnik illuaraqarfiuvoq. 

Qanganitsat eriagisassat: Tamassuma avannaa´tunginnguaniippoq inuit illukui arlallit. 

Qanganitsat eriagisassat illuliorfigineqassanngillat, tak. inatsit atuuttoq. 

C3 

K2 – Amiitsoq Amerallup pulammagiaani inissisimavoq, kangerluup avannaata tungaani. Sumiiffik 
tulaffigineqarsinnaavoq. Amiitsumiipput illuaqqat ikittunnguit.  

Qanganitsat eriagisassat: Tamaani inuit illukuinik nalunaarsugaqarpoq allanngortitassaanngitsunik,naleq. 
aalajangersakkat atuuttut. 

B5 

K3 – Narsaq (Nuup Narsaa) illuaraqarfissuuvoq Amerallip kangerluata paavani. 

”Nuup Narsaa” kimmut qiterpasissuaniippoq nunaqarfiusimasoq. Inoqarfik 1779-imili nalunaarsorneqarpoq, 
1858-imilu asimioqarfittut pilersinneqarluni. 1918-imi 115-inik inoqarsimavoq, 12-inik illoqarluni. Tassani 
najugallit kingulliit 1964-imi nuupput. 1 Ullumikkut oqaluffik lejrskolertarfittullu atorneqarsimasoq 
tassaniipput.  

Qanganitsat eriagisassat: Nunaqarfiup kujataatungaaniipput illukoqarfiit ataatsimoortut arfineq-marluk, 
taakkunannga illut takisuut arlallit.2 

B6 

K9 – Tertii / Kanajorsuit, Akiani kangerluuvoq illersugaasoq, tamaanilu arlalinnik illuaraqareerpoq. B3 

1 Madsen, Jens Christian Udsteder og bopladser i Grønland 1901-2000). 
2 Gullov, Hans Christian Fortidsminder i Nuuk kommune – inuit-kulturens bopladser 

K10 – Kingittup Taseraasaa, Akiani tulaffigineqarsinnaasoq mikisunnguaq, Tertii / Kanajorsuit 
avannaaniittoq. Tamaani ataasiakkaanik illuaraqarpoq. 

B3 

K11 – Qunnersuaq Qussuup tungaanut tulliulluni. Immikkoortoq inuussutissarsiutigalugu 
aalisartitsivissatut soqutigisaqarfigineqarpoq. Illuaqqat arlallit kangerliumanermiipput.  

Qanganitsat eriagisassat: Immikkoortup avannaatungaani illukoqarfeqarpoq illuliorfiussaanngitsunik, tak. 
inatsit atuuttoq. 

B3 

K12 – Kikiallit Akianiippoq, Qussuup tungaanut tulliulluni. B2 

K13 – Tuapassuit takisoorsuuvoq qeqertap avannamut kimmut nuuani, qeqertap Qoornup avataani. C3 

K15 – Kukik, tassaavoq kangerluk kujammut sammisoq, aamma qeqertap kangiatungaani kiisalu Ipissuup 
kujatinnguani. Tassaniipput illuaqqat ataasiakkaat. 

Qanganitsat eriagisassat: Inoqarfiusimasup amiakkui, taakkulu ima allaaserineqarput ”Nuup eqqaani 
illukoqarfiit (kangerlummiittut) toqqavii trapezitut ilusillit.” 3 Qanganitsat eriagisassat 
illuliorfigineqassanngillat, tak. inatsit atuuttoq. 

D3 

K17 – Akunneqqaviit, qeqertap kangiata tungaani qiterpasissuaniippoq. C4 

K18 – Pinnersoq, qeqertap kangiani kujallerpaavaniippoq. C4 

K19 – Ikkattut, Qeqertarsuup kitaani kangerluup kujalliup tullianiippoq. Illuaqqat arfineq-marluk 
missaanniittut tassaniipput, illuaraliorfigeqqinnissaanullu inissaqanngitsutut nalilerneqarpoq. 

C4 

K20 Qooqqut savaateqarfikuuvoq, qaqqanik kusanartorsuarnik avatangiiseqartoq. Tamaani 
ikuallannikumik akunnittarfeqarnikuuvoq. Maannakkut neriniartarfeqarpoq, Nuummiunit ornissallugu 
nuannarineqaqisumik. Neriniartarfimmut atatillugu illuaqqat attartortittakkat arlaqarput. Illut 
savaateqarfiusimasumut atasut innuttaasunit pisiarineqarnikuupput, sunngiffimmilu illuaqqatut 
atorneqartarlutik. 

Qanganitsat eriagisassat: Tamaani arlalinnik qanganitsanik eriagisassaqarpoq, ilaatigut noorliit illukoqarfii, 
kisianni tamakkua Nunatta Katersugaasivianit allanngutsaaliugaapput.  

D4 

K21 – Qinngua (Qooqqut) Qooqqut Kangianiippoq. 

Kuup, Qinngua-ta avannamut kitaaniippoq illuaraqarfik pioreersoq.  

Qanganitsat eriagisassat: Immikkoortumiipput4 qallunaatsiaat illukoqarfii taakkulu illuliorfigineqassanngillat, 
tak. inatsit atuuttoq. 

D4 

K22 – Timmiannguit tassaavoq Qooqqut kangerluata kujataaniittoq. Tamanna Qooqqutulli illoqarfimmiunit 
asiarfigissallugu nuannarineqarluartuuvoq. Tamaaniipput illuaqqat arlallit. 

Immikkoortup ilaata sukisaarsartarfittut naleqarnera pissutigalugu kuup sinaa tatsillu sinerlugit 
nunaminertarujussuaq sanaartorfigineqassanngilaq. 

C5 

K23 – Ippissuaq isorartuujuvoq, Qeqertarsuarmi Uummannap qeqertaata kitaani. Tassaniipput illuaqqat 
ataasiakkaat. D3 

3 Gullov, Hans Christian Fortidsminder i Nuuk kommune – inuit-kulturens bopladser 
4  (jf Gullov, Hans Christian Fortidsminder i Nuuk kommune – inuit-kulturens bopladser). 



NUNAANNARMUT PILERSAARUT 2-2, Nuup eqqaani nunataq   NASSUIAAT  

 

KOMMUNEQARFIK SERMERSOOQ  14  
 

K24 – Itivi, avannaatungaani taseq ilanngullugu, assut alianaassuseqarpoq. 

Qanganitsat eriagisassat: Immikkoortumiipput qallunaatsiaat inuillu illukoqarfii amerlasoorpassuit, taakkulu 
illuliorfigineqassanngillat, tak. inatsit atuuttoq. 

D3 

K25 – Paatusoq, kangerliumarngup, Itiviup kujataata kangianiittumiippoq. Tassani ataatsimik 
illuaraqarpoq.  

Qanganitsat eriagisassat: Kangerluup tungaanut pulammagiaata avannaata tungaaniipput inuit illukui 
ataasiakkaat. Taakkua toqqavikut issoqqaarissutut allaaserineqarput, illullu takisuut marluk. Kangerluup 
qinnguani noorliit illukoqarfikua nalunaarsugaavoq. 5 Qanganitsat eriagisassat illuliorfigineqassanngillat, 
tak. inatsit atuuttoq. 

 

D3 

K26 – Illorsuaasakasiit Nuup Kangerluani nunaqarfinni inoqarfiusutuat eqqaa nunaqarfimmut qanimut 
attuumassuteqartumik illuaraqarfeqarpoq. Nunaqarfik pisortanit ilaatigut pisiniarfeqarnikkut, 
atuarfeqarnikkut, elværkeqarnikkut assigisaannillu kiffartuussiviummat illuaraqarfiuvoq 
nuannarineqarluinnartoq.  

 

E3 

K27 Kapisillit (Nuussuaq) nunaqarfiup Kangianiippoq illuaraqarfik Nuussuaq.   

K28 – Ikinilissuaq illuaraqarfiuvoq isorartooq, tuttuuteqarfikup kangiani. E4 

K30 – Eqaluit Paarliit (Nuussuaq) taasaavoq qeqertaasaq Eqaluit Paarlerniittoq (Præstefjorden), 
Amerallip paavaniittoq. Qeqertaasaq nunaannarmut pilersaarut siulleq suliarineqarmalli 
sanaartorfiusinnaasimavoq, atorneqarsimanngilarli. 

Qanganitsat eriaginartut imatut allaaserineqarput: 

”Illu 24 x 10 m-isut takitigisoq. Qularnanngitsumik Hans Egedep Eqaluit Paarlerni sulinerata nalaaneersut. 
6 Qanganitsat eriagisassat illuliorfigineqassanngillat, tak. inatsit atuuttoq. 

 

 

 

C6 

K32 – Qasigiannguit Kitaa Ameralimmiippoq, Eqaluit Paarliit kangianni. Immikkoortoq 
inuussutissasiutigalugu aalisartitsivissatut soqutigisaqarfigineqarpoq. Tassaniipput illuaqqat ataasiakkaat. 

 

C5 

K33 – Qasigiannguit Kangia Ameralimmiippoq, Eqaluit Paarliit kangianni. Immikkoortoq 
inuussutissasiutigalugu aalisartitsivissatut soqutigisaqarfigineqarpoq. Ataatsimik illuaraqarpoq, sulilu 
ataaseq sananeqarpoq (aasaq 2018). 

 

C5 

K34 – Iterlak Kangerluup kangiani Qasigiannguit Ameralimmiittoq, Iterlammiippoq. Tamaani ataatsimik 
illuaraqarpoq. 

D5 

D5 

K36 – Aqajamineq Kujataa Amerallup avannaata´tungaani kangerluup sanilequtaani nunataq. Kangerluk 
tamarmi inuussutissarsiutigalugu aalisarfissaqqissutut oqaatigineqarpoq. Ullumikkut illuaqqat arlaqarput 
lejrskolertarfeqarlunilu.  

D4 

K37 – Aqajamineq Avannaa  Amerallup avannaata´tungaani kangerluup sanilequtaani nunataq. D4 

K38 – Qeqertannguup timaa Amerallup sanilequtaata kitaatungaaniittoq isorartooq. Aqajamerngit 
Nuuanni illuaraliortoqarsinnaavoq, Ivissuit eqqaanni aammalu tamassuma avannaata´tungaanni aammalu 
Qeqertannguup akiani Itillip kangiata´tungaani. 

E4 

K39 – Itilleq Amerallup sanilequtaata kangianiittoq nunataq isorartooq. E4 

K40 – Kissavaasat  B6 

 
5 Gullov, Hans Christian Fortidsminder i Nuuk kommune – inuit-kulturens bopladser 
6 Besøgt 1972 af H. C. Gulløv, Nationalmuseet. Rapport 1973 på Nationalmuseet og Landsmuseet.” i Gulløv, Hans 
Christian Fortidsminder i Nuuk kommune – inuit-kulturens bopladser 

K41 – Aligortooq B6 

K42 – Kangerluq  

Immikkoortup ilaata kujataata kangiani kangerliumarngup nalaaniipput illuaqqat tallimat missaanniittut 
pioreersut. 

Qanganitsat eriagisassat: Kangerluup avannaani kujataanilu arlalippassuarnik qanganisaqarfeqarpoq, 
taakkununnga ilaallutik qatanngutigiinniat illukui aammalu tupeqarfikut, allallu inuit illukui, tamakkulu inatsit 
atuuttoq naapertorlugu illuliorfigineqassanngillat. 

B6 

K43 – Qarajat Iluat Avanna Qarajat Iluat, tassaavoq kangerlungaatsiarsuaq Amerallup 
Kangerluarsunnguullu akornanniittoq (Eqaluit Paarliit). Maannakkut illuaqqat marluk tamaaniipput.  

 

B6 

K44 – Qarajat Iluat Kujataa Qarajat Iluata qinnguani illuaqqat 12-it missaat sananeqarnikuupput. Tamaani 
suli 20-nik illuaraliortoqarsinnaasoq nalilerneqarpoq Qarajat Kuuata avannaata´tungaani. 

 

B6 

K45 – Ikerasatsiaap nuua Qarajat Iluata kujatinnguani kangerlunnguup avannaata´tungaaniippoq.  B6 

K46 – Illutsiaat kangerlunnguup eqqaani kujasinnerpaamiippoq,  Qarajat Iluata kujatinnguani. Illutsiaat 
kujammut nuuata nalaaniipput maannakkut illuaqqat marluk, sulilu ataasiakkaanik 
illuaraliortoqarsinnaalluni.  

Qanganitsat eriagisassat: Kangerluup kujataata´tungaaniipput qanganitsat eriagisassat tupeqarfikut 
aammalu qattuneq naggoreqisoq, soorlumi qallunaatsiaat toqqavikuatut isikkulik.  

Kangerluup paavata avannaatungaani sissaq sivinganermi eskimuut illukoqarfii arlallit takussaapput 7 
Qanganitsat eriagisassat illuliorfigineqassanngillat, tak. inatsit atuuttoq. 

 

K47 – Killut Ilua, Qarajat Iluata kujataa´tungaaniilluni. Kangerlunnguup qinnguani 5-nik illuaraqarpoq, 
nuunnguamut qanittumi, kuup kujataaniittumi. 

B6 

/B7 

K48 – Appannguit Iluat, Killut Iluanni kangerluuvoq, maannakkut ataasiakkaanik illuaraqarfiusoq. Kuup 
avannaani kujataanilu illuaraliortoqarsinnaavoq. 

 

B7 

K49 – Qeqertarsuaq, Illutsiaat aamma Killut Iluata kitaaniippoq. Illuaqqat ataasiakkaat qeqertamiipput, 
avannaatungaanilu suli amerlanerusunik illuaraliornissamut periarfissaqarpoq 

Qanganitsat eriagisassat: Qanganitsanik takisuunik illukoqarpoq, tupeqarfikut marluk pinirtullu oqquisarfiat 
8 Qanganitsat eriagisassat illuliorfigineqassanngillat, tak. inatsit atuuttoq. 

 

B6 

K50 – Ammassivik tassaavoq Utoqqarmiut Kangerluarsunnguata sanilequtaata avannaatungaata 
paavaniittoq. Illuaqqa pioreersut ikittunnguit tamaaniipput. 

C7 

K51 – Utoqqarmiut 

Utoqqarmiut asimioqarfitoqaavoq, Kangerluarsunnguup paavaniittoq (Buksefjorden). 1918-imi tamaani 
innuttaasut 25-iusimapput illuni pingasuni najuguaqartut. Najugallit kingulliit 1962-imi nuussimapput.. Illut 
tamaaniinnikut tamarmik peerneqarsimagunarput, kisianni ikittunnguanik sumi tamaani 
illuaraliortoqarsimavoq.  

 

 

B7 

K54 – Marraa. Qeqertaasaq Qoornoq nunavimmut atavoq ipiutannguaqarluni, illuaqqanillu 
tamaaneereersunik peqarluni. Qoornumi ataasiakkaanik qeqertaasallu avataata nunavittaani 
illuaraliortoqarsinnaavoq. 

 

B7 

 
7 (jf. Gullov, Hans Christian Fortidsminder i Nuuk kommune – inuit-kulturens bopladser). 
8 iflg. Gullov, Hans Christian Fortidsminder i Nuuk kommune – inuit-kulturens bopladser 

Allannguutit: Pilersaarummi matumani siunnersuutigineqarpoq immikkoortup ilaata taaguutaa " Marraa 
Utoqqarmiut"-mut allanngortissasoq. 

K55 – Nuunnguaq Utoqqarmiut Kangerluarsunnguata kujataatungaaniittoq.  C7 

K57 – Tasiusarsuaq tassaavoq Utoqqarmiut Kangerluarsunnguata (Buksefjorden) kujataaniittoq. 
Tamanna asiarfigissallugu nuannerineqarluartuuvoq, pinngortitarsuup alianaalluinnartuunera, aammalu 
pulammagiaata amitsunnguup, Kuuata alianaalluinnartuunera pissutigalugu. Nuna tamanna timmissanik 
ilisimatuunit assissaqanngitsutut oqaatigineqartarpoq, aammalu tamanna eqaloqarfittut immikkuullarissutut 
isigineqarluni. Ullumikkut immikkoortoq illuaraliorfiungaatsiareerpoq. 

C7 

K58 – Innaarsussuaq tassaavoq Utoqqarmiut Kangerluarsunnguata kujataatungaaniittoq (Buksefjorden). 
Tamanna asiarfigissallugu nuannerineqarluartuuvoq, pinngortitarsuup alianaalluinnartuunera, aammalu 
pulammagiaata amitsunnguup, Kuuata alianaalluinnartuunera pissutigalugu. Nuna tamanna timmissanik 
ilisimatuunit assissaqanngitsutut oqaatigineqartarpoq, aammalu tamanna eqaloqarfittut immikkuullarissutut 
isigineqarluni. Ullumikkut immikkoortoq illuaraliorfiungaatsiareerpoq. 

C7 

K59 – Nordafar kangerluup Kangerluarsorutsip avannaatungaaniippoq.  B7 /B8 

K60 – Kangerluarsoruseq kangerluup Kangerluarsorutsip pulammagiaaniippoq. Tamaaniippoq 
nunaqarfiusimasoq Kangerluarsoriseq Færinghavn, saarullinnik aalisartitsiffiullunilu aalisakkeriviusimasoq. 
Nunaminertami annikitsumi illuaraliortoqarsinnaavoq. 

B8 

K61 – Kangiusannguaq Utoqqarmiut Kangerluarsunnguata kujammut sammarngani kangerlummiittoq. C7 

K62 – Qooqqut 
Utoqqarmiut Kangerluarsunnguata kujataatungaani Qooqqut qooruanni, kuuk illugiissillugu ataasiakkaanik 
illuaraliorfiusinnaavoq. 

C7 

K64 – Kangeq nunaqarfikuuvoq Nuup-kangerluata paavata avannaatungaani ikkarluit avallersaanniittoq. 
Nunaqarfik 1974 tikillugu kingulliit nuunnissaasa tungaanut inoqarpoq. Nunaqarfik arlalinnik illuaraqarpoq, 
taakkunannga ataasiakkaat sunngiffimmi illuaqqatut atorneqarput. Nunaqarfiup oqaluffia tassaavoq, 
qeqertap Uummanaq oqaluffigisimasaata affaa.  

Oqaluffik, tamassumalu avataaniittut kulturikkut oqaluttuarisaanermi soqutiginaateqarput. 

A5 

K65 – Kangimut Sammisoq Akiani isorartuumiipput, qeqertap Maalutup kitaaniit kangerluup Kanassut 
tungaannut avannamut atalluni.  

Immikkoortumi arlalinnik illuaraqarpoq, Maalutullu eqqaatungaani immikkoortup kujataatungaa 
sanaartorfiungaatsiarluni, avannaatungaanilu illuaraliorfissaqangaatsiarluni. 

B4 

K66 – Kanassut Akianiippoq, Nuullu Kangerluata sanilequtarivaa mikinerulaartoq. Kangerluk talittarfiuvoq 
oqquaniittoq, tassanngaaniillu Sermitsiaq aamma Qoornup Qeqertarsua aputitarasaartut isikkivigalugit 
alianaatsorsuit. Sumiiffik ilaatigut illuaraliorfiungaatsiarnikuuvoq, taavalu Kanassut-kangerlua tamakkerluni 
illuaraliorfiginikuuvoq.  

Kisianni suli avannaata tungaani nunaqarfiusimasoq Saarloq suli illuaraliorfissaqarpoq (toorneq 
nungullarnikoq).  

Qanganitsat eriagisassat: Saarlup eqqaaniittut inuit illukui ataatsimoortut aammalu iliveqarfik ilerrillu 
tamaaniipput, tamannalu illuliorfigineqassanngilaq, aalajangersakkat ungasissusissamillu aalajangersakkat 
atuuttut innersuussutigalugit. 

B4 

K67 – Kanajutsiaat (de ret store ulke) tassaavoq kangerlunnguaq Akianiittoq, Tertii/ Kanajorsuit 
kangerluata kujataaniittoq. Tamaani ataasiakkaanik illuaraqarpoq. 

Qanganitsat eriagisassat: Tamaani inuit-illukui nalunaarsorsimapput: 

B3 

”I: Toqqavikui trapezitut ilusillit. Paarilluagarujussuit qarmai 2 m tikillugit portutigisut. Misiligutitut 
assaasoqarnerani europameersorpassuarnik nassaartoqarnikuuvoq. Illeq qivernilittut ilusilik. Illup 
torsuuanut tummarfik, isaariaani. 

II: Toqqavikoq trapezitut ilusilik, I-miittup assinga. Saneraani illup ilanera aamma isaariaata saavani 
(toqqorsivik aamma igaffik?) 

III: Immaqa uunga toqqorsivik  
IV:       Toqqavii trapezitut ilusillit. Assut nungunikoq. Iikkap tunorliup tungaani iigarigunagaata sinnera 
takussaavoq. 9 

Qanganitsat eriagisassat illuliorfigineqassanngillat, tak. inatsit atuuttoq. 

K68 – Eqaluit Paarliit (Præstefjorden) kangerluuvoq Amerallup paavaniittoq. Tamanna takornariaqarfittut 
isigineqarpoq, aammalu Nuummi innuttaasunit asiarfigissallugu nuannarineqarluarluni. Ullumikkut illuaqqat 
arlaqarput. 

Qanganitsat eriagisassat: Aamma qanganitsat eriaginartut allaaserineqarnikuupput, tupeqarfikut piniariallu 
illuaraat nutaanerusut. 10 Qanganitsat eriagisassat illuliorfigineqassanngillat, tak. inatsit atuuttoq. 

C6 

K69 – Narsaarsunnguaq tassaavoq Amerallup-kangerluata kujataata tungaaniittut. 

Kuup kitaatungani suli killilinnik illuaraliorfissaqarpoq.  

C6 

K73 – Qaarusuk tamaaniipput kangerluit marluk Qoornup Qeqertarsuata (Bjørneø) kujammut isikkivillit. 
Sumiiffik 1777-imiit asimioqarfittut nalunaarsugaavoq 1929-mi matuneqarnissaata tungaanut. Tamaani 
ataasiakkaanik illuaraqarpoq. 

Qanganitsat eriagisassat: Suli tamaani illukoqarpoq ilivitoqaqarlunilu, tamakkulu aalajangersakkat atuuttut 
naapertorlugit sanaartorfioqqusaanngillat. 

 

B4 / C4 

K75 – Iterlassuaq Killeq, Qoornup Qeqertarsuata kitaani kangerluit kujallersaraat.  

Tamaani illuaraliortoqarnikuunngilaq.  

 

B4 

K76 – Meqquitsup Kangerlua Tamaani kangerlunnguaqarpoq, illugiillugulu nunataqarluni.  B7 

K79 –  Saarloq  

Pilersaarut una atorlugu siunnersuutigineqarpoq, immikkoortup ilaatut immikkoortunngortinnissaa. 

B4 

K80 – Maaluto  

Pilersaarut una atorlugu siunnersuutigineqarpoq, immikkoortup ilaatut immikkoortunngortinnissaa. 

B4 

K81 – Aakaat  

Pilersaarut una atorlugu siunnersuutigineqarpoq, immikkoortup ilaatut immikkoortunngortinnissaa. 

B6 

L1 Qooqqut savaateqarfikuuvoq, kangerlunnik kusanartorsuarnik avatangiiseqartoq. Tamaani 
ikuallannikumik akunnittarfeqarnikuuvoq. Maannakkut neriniartarfeqarpoq, Nuummiunit ornissallugu 
nuannarineqaqisumik. Neriniartarfimmut atatillugu illuaqqat attartortittakkat arlaqarput. 

D4 

L2 Itinnera 

tamaani siornatigut tuttuuteqartoqarnikuuvoq. Tuttuuteqarneq 1998-imi pisortatigoortumik unitsinneqarpoq. 
Tuttunik toqoraaviusimasoq  avataatungaanilu illut najugaqarfiusimasut ullumikkut atorneqanngillat, 
siunertanulli allanut atorneqarsinnaallutik. 

 

 
9 (jf. Gullov, Hans Christian Fortidsminder i Nuuk kommune – inuit-kulturens bopladser), der er beskrevet og prøvegravet i 1952 af 
Jørgen Meldgård, Nationalmuseet. 
10 (jf. Gullov, Hans Christian Fortidsminder i Nuuk kommune – inuit-kulturens bopladser). 

L2 Itinnera immikkut ittumik pilersaarusiorfigineqarpoq Nunaannarmut pilersaarut nr 7, pilersaarutip 
matuma akuerineqarneratigut atorunnaartussaq. 

L3 – Qoornoq tassaavoq nunaqafikuusimasoq, Qoornup Qeqertarsuata avannamut kangiata 
avataaniittoq. Nunaarfiusimasumi illut mikisut qisuit ilisarnaataasut atatiinnarneqarput. 

Qoornoq tassaavoq Nuummi innuttaasunit sulinngiffeqarfigalugu, kangerlummilu asiarfigalugu 
nuannarineqarluartoq. Aamma tamaaniipput lejrskolertarfiit arlallit.  

Qoornoq immikkut ittumik pilersaarusiorfigineqarpoq (Nunaannarmut pilersaarut 1) pilersaarutip matuma 
akuerineqarneratigut atorunnaartussaq. 

C3 

L4 – Kang tassaavoq Ukkusissat/ Store Malene  kujammut kangiani takornarianut attartortittakkatullu 
illuaraqarfik. 

B5 

M72 – Neriunaq Kapisillit avannaatungaaniippoq. Tamaani nunalerisoqarpoq savaateqarfikoqarlunilu.  

Illuaqqanik pioreersunik arlalinnik peqarpoq, nunaateqarnerulli ineriartortiinnarneqarnissaa 
qulakkeerniarlugu immikkoortumi matumani illuaqqiortoqaqqissinnaanngilaq.  

E3 

O2 - Asi - Nerutusoq Avannarleq (O-III: Asi)  
Sumiiffik sanaartorfigineqassanngilaq. 

Qeqertaq Akilia (Nuuk) aamma Kilaarsarfik (Nuuk) allanngutsaaliugaapput. 

Maalutu immikkut eqqarsaatigalugu:  
Kanassut aammalu Kanajorsuit kujataat eqqarsaatigalugit, Akia avataaniippoq, qeqertaq Maalutu. Akiata 
sissaani ataasiakkaanik illuaraqarpoq.  
Qeqertaq Maalutu illuaraliorfigineqassanngilaq. 

- 

O7 - Sumiiffiit atorneqanngitsut (O-II) – Kingittorsuaq 

Immikkoortoq marloqiusaq L4 kangianiittoq- Kang. 

B5 / C5 

Naalagaaffiit Peqatigiit nunarsuaq tamakkerlugu anguniagaat 

Kommuneqarfik Sermersuup Naalagaaffiit peqatigiit nunarsuaq tamakkerlugu anguniagai malippai. 
Taamaattumik Nuup eqqaani nunaannaq, pinngortitamut, kulturikkut kingornussanut aammalu nunami 
immamilu uumasoqarnera piujuartitsineq tunngavigalugu ineriartortinneqarnissaa qitiutinneqassaaq.  

ANGUNIAGAQ 11: Illoqarfiit inuiaqatigiillu attanneqarsinnaasut 
11.4 Nunarsuarmiut kulturikkut pinngortitamillu kingornussaannik illersuinerup 
allanngutsaaliuinerullu ingerlanneqarnerata pitsaanerulernissaa. 

>illuaraliorneq, atortullu qaqugumut atasussat pilersinneqassapput, qanganitsat 
kulturitsinnut tunngassuteqartut pinngortitarlu avatangiiserisaq ataqqilluinnarlugit. 

11.a Illoqarfiup, illoqarfiup eqqaata nunaannaallu akornanni aningaasaqarnikkut, 
inooqataanikkut avatangiisitigullu pitsaasumik ataqatigiinnerit nunami nunallu 
immikkoortuini ineriartornissamut pilersaarusiornerit pitsanngornerisigut 
tapersersorneqassapput.. 

> inuilaarsuarmik tikinneqarsinnaasumik paarsilluarneq, illoqarfimmut qanittumiittumik, 
aningaasat eqqarsaatiginngikkaluarlugit, killilimmillu atortoqarluni. 

ANGUNIAGAQ 14: Immami uumasut 

14.1 2025 sioqqullugu imaani mingutsitsinerit suulluunniit pinngitsoortinneqarlutillu 
annertuumik ikilisinneqassapput, pingaartumik nunamik tunngaveqartumik ingerlatanit 
pissuteqartumik mingutsitsinerit, tassunga ilanngullugit  imaani eqqakkat aamma 
inuussutissanit mingutsitsineq. 

> nunaannarmi pinngortitaq avataaniittoq ataqqilluinnarlugu angallattoqassaaq. Eqqakkat 
anartarfiillu imaat inatsit atuuttoq naapertorlugu suliarineqassapput. 
 

ANGUNIAGAQ 15: NUNAMI UUMASSUSILLIT 

15.1 2020 nallertinnagu nunami imermi, pingaartumik orpippassuarni, masarsoqarfinni, 
qaqqani aammalu panertoqarfinni nunat tamalaat akornanni pisussaaffiliussat 
naapertorlugit uumassusileqarfinnik piujuaannartitsinissaq, pilersitseqqinnissaq 
piujuaannartitsinerlu tunngavigalugu atorluaanissaq qularnaassallugu. 

>illuaraliorusuttut amerliartoraluartut, tikinneqarsinnaaneralu annertusiartoraluartoq, 
pinngortitaq assissaqanngitsoq qaqqaqarfiusoq paarilluarneqassaaq Kangerloqarfimmilu 
uumasut piujuartitsisumik nungusaataanngitsumik atorluarneqassallutik.  

 

  



NUNAANNARMUT PILERSAARUT 2-2, Nuup eqqaani nunataq NASSUIAAT 

KOMMUNEQARFIK SERMERSOOQ 20 

PILERSAARUMMUT ALLAMUT SANILLIULLUGU INISSISIMANERA 

1.5.1 Nuna tamakkerlugu pilersaarusiorneq  
Kommunimut pilersaarummut tapiliussaq nuna tamakkerlugu pilersaarusiortarnermut 
naapertuuppoq. 

Pilersaarut Pinngortitamik illersuineq pillugu Inatsisartut inatsisaat nr. 29, 18. december 
2003-meersoq (Pinngortitamik illersuinermut inatsit) naapertorlugu akuerisapoq. 

1.5.1 Kommunimut pilersaarut 
Pilersaarummut tapiliussaq kommunimut pilersaarummut atuuttumut naapertuuppoq. 

1.5.2 Qanganitsat eriagisassat imaaliallaannarlugit peerneqarsinnaanngitsut 
Sumiiffinni taaneqartuni arlalinni qanganitsanik eriagisassanik peqarsinnaavoq, 
taamaattumillu taakkununnga malittarisassaliarineqartut eqqarsaatigineqassapput.  

Eqqissisimatitsisarneq aamma allatigut kulturikkut eriagisassanik kulturikkut 
kingornussatut illersuineq pillugu Inatsisartut inatsisaat nr. 11, 19. maj 2010-meersoq 
malillugu immikkoortumi assaaneq ingerlanneqartassaaq. 

1.5.3 Avatangiisit 
Assaanermi paasinarsippat immikkoortumi nuna mingutsitaasoq Kommuneqarfik 
Sermersooq erngertumik ilisimatinneqassaaq.  

Eqqakkanik avatangiisimut navianaatilinnik suujunnaarsitsinerit, assersuutigalugu issoq 
uuliamik mingutsinneqarsimasoq, kommunimi eqqagassalerineq pillugu malittarisassat 
aamma suliassaqarfik tamanna pillugu inatsisit naapertorlugit pissapput. 

1.5.4 Teknikkikkut pilersuineq 
Eqqaavilerineq 

Immikkoortup ilaa Kommuneqarfik Sermersuumi eqqagassalerinermut aaqqiinermut 
malittarisassanut sukkulluunniit atuuttunut ilaatinneqarpoq. 

1.5.5 Pilersaarutinik atorunnaarsitsinerit 
Matumani Kommunimut pilersaarutissatut siunnersuutip matuma akuerineqarneratigut 
makku atorunnaarsinneqassapput: 

Nunaannarmut pilersaarut nr. 1, Qoornoq 
Nunaannarmut pilersaarut nr. 2, Nuup Kommuniani illuaqqat 
Nunaannarmut pilersaarut nr. 7, Itinnera 

1.5.6 Tamanut saqqummiussineq 

Kommunimut pilersaarummut tapiliussassatut una sapaatip-akunnerini arfineq-
pingasuni tamanut tusarniaassutigineqarpoq – juulip aallaqqaataaniit aggustip 26-ata 
2020-p tungaanut. Piffissami tusarniaaffiusumi tusarniaanermut akissuteqaatit 18-it 

pissarsiarineqarput, taakkulu annikitsunik oqaasertaatigut allannguuteqarfigineqarput, 
kiisalu ima: 

• Illuaqqat attartortittakkat takornarianullu illuaqqat tamarmik B-nr.-qassapput. 
• Inuinnaat illuaraataat A-nr-nik silataani allagartaqassapput. 
• K74 Niaqornarsuup ilua (nunataq nutaatut siunnersuut) peerneqassaaq, timmissat 

piaqqisarfiinut killilersuinerit pissutigalugit 
• K78 Iterlassuaq Killeq (nunataq nutaatut siunnersuut) timmissat piaqqisarfiinut 

killilersuinerit pissutigalugit 
• Nunap assinga immikkut suliarineqassaaq Qooqquni nunatat nalunaarsorlugit 

allaaseralugillu, ukiumoortumik festivalertoqartarnissaanut inissaqartitsiniarluni 
nunatallu Nuummiunit asiarfissaqqissuutinneqarnera attatiinnarniarlugu.  

• Illuaqqat nammineq pigisat eqqaanni aqqusinniortoqassappat, aamma aqqusinniassaq 
tamanut tusarniaassutigineqassaaq. 

 

Nunaannarmut pilersaarut 2-2 tusarniaasoqareernerata kingorna Sumiiffiit Aqquserngillu Taaguutaannik 
Siunnersuisoqatigiinni kukkunersiortinneqarpoq. Tamanna immikkoortut ilaanni arlalinni taaguutinik 
allannguinermik kinguneqarpoq.  

Ingerlatsivik Sumiiffiit Aqquserngillu Taaguutaannik Siunnersoqatigiit innersuussutaat isumaqatigalugit 
taakkununnga tunngasunik allanngortitsivoq.  

 PILERSAARUMMUT TAPILIUSSAP INATSISITIGUT SUNNIUTAI  

1.6.1 I N AT S I S E Q AR T I T S I N I K K U T S U N N I U T A AG A L L A R T U T 

Kommunimut pilersaarummut tapiliussassatut siunnersuutip tamanut 
saqqummiunneqareernerani nunaminertat, illut sanaartukkallu siunnersuummi pineqartut 
illuliorfigineqassanngillat allatigulluunniit kommunimut pilersaarutip imaluunniit 
kommunimut pilersaarummut tapiliussap inaarutaasup imarisaanut sioqqutsisutut 
isikkoqarsinnaasumik iluaqutiginiarneqassanatik. (Pilersaarusiornermut inatsit § 31)  

Akerliliissuteqarnissamut piffissarititaasoq qaangiuppat aamma akerliussutinik 
takkuttoqarsimanngippat Kommunalbestyrelsip nunaminertap siunnersuummut 
ilaatinneqartup atorneqarnissaa sanaartorfigineqarnissaalu akuerisinnaavaa, atuineq 
sanaartornerluunniit siunnersuummut naapertuuppata (Pilersaarusiornermut inatsimmi § 
31, imm. 2).   

Inatsisitigut sunniutaagallartut kommunimut pilersaarutissatut siunnersuutip tamanut 
nalunaarutigineqarnissaata tungaanut atuutissapput - taamaattorli siunnersuutip 
saqqummiunneraniit naatsorsukkamik sivisunerpaamik ukiumi ataatsimi.  

(Pilersaarusiornermi inatsimmi § 31 imm. 3). 

1.6.2 I N AT S I S E Q AR T I T S I N I K K U T I N A A R U T A A S U M I K S U N N I U 
T I T  

Kommunimut pilersaarutip piviusunngortinneqarnissaanut Kommunalbestyrelse 
suliniuteqassaaq, tassunga ilanngullugu nunaminertanik atugassiinerni  

(Pilersaarusiornermut inatsimmi § 29).  

Kommunimut pilersaarummut tapiliussap matuma inaarutaasumik akuerineqarnera 
tamanut nalunaarutigineqareerpat kommunimut pilersaarummut tapiliussamut inatsisitigut 
piviusumilluunniit akerliusumik pissutsinik pilersitsisoqassanngilaq (Pilersaarusiornermut 
inatsimmi § 30).  

Pisulli ilaanni aalajangersakkanit sukumiisunit nikingasoornernut annikinnerusunut 
immikkut ittumik akuersissuteqartoqarsinnaasarpoq. Nikingasoornerit pingaarnerit aamma 
aalajangersakkanit pingaarnernit nikingasoornerit pissutigalugit nutaamik kommunimut 
pilersaarummut tapiliussaliortoqassaaq. (Pilersaarusiornermut inatsimmi § 50)  

Nunaminertanik, illunik atortunillu manna tikillugu unioqqutitsinani atuinerit 
ingerlaannarsinnaapput, akerlianilli illunik atuinerit allanngortinneqarnerat nutaanilluunniit 
illuliornerit kommunimut pilersaarummut tapiliussamut akerliussanngillat.   

Kommunimut pilersaarummut tapiliussap malitsigisaanik imaanngilaq nunaminertat, illut 
atortulersuutillu pilersaarummi ilaatinneqartut, pilersinneqassasut.  

2 AALAJANGERSAKKAT 
Matumuuna Pilersaarusiortarneq nunaminertanillu atuineq pillugit Inatsisartut inatsisaat nr. 17, 17. 
novembari 2010-meersoq" (Pilersaarusiorneq pillugu inatsit) kingusinnerusukkut allannguutitalik 
naapertorlugu aalajangersakkat tullinnguuttut makku Kommunalbestyrelsimit aalajangersarneqarput. 

Aalajangersakkat aalajangersakkanut pingaarnernut aalajangersakkanullu sukumiisunut avitaapput. 

Aalajangersakkat tamarmik inatsisinut pituttugaapput, taamaattorli pissutsini immikkut ittuni, 
aalajangersakkanit sukumiisunit immikkut akuersissummik tunniussisoqarsinnaavoq. Aalajangersakkat 
pingaarnerit pilersaarummi tunngaviusumik tunngaviupput, taamaattumillu aalajangersakkanit 
taakkunannga immikkut ittumik akuersissuteqartoqarsinnaanngilaq.  

NUNAANNARPUT PILERSAARUT 2-2 

§ 20 PINGAARNERTUT AALAJANGERSAKKAT

Immikkoortup ilaata killeqarfia 

Matumani kommunimut pilersaarummut tapiliussatut siunnersuut Nuup killeqarfiata avataani 
nunaannarmut tunngassuteqarpoq, kommunip killeqarfianiit avannamut Qeqqata kujammut  
Sermiliup avannaata tungaanut (nunap assinga takuuk).  

Immikkoortoq nunaannarmi immikkoortumut ilaaginnassaaq, kisianni Nunaannarmut pilersaarummut 
tamakkiisumut ilaatinneqaannassalluni. 

Immikkoortoq nunaannarmi immikkoortumut ilaaginnassaaq, kisianni Nunaannarmut pilersaarummut 
tamakkiisumut ilaatinneqaannassalluni. 

1. Siunertaa

Sumiiffik K, Immikkoortoq L, Sumiiffik M, Sumiiffik N, Sumiiffik O. 

2. Atorneqarnera

K1: ILLUARALIORFISSAT AASARSIORTARFILIORFISSAT 

Stk. 1: Illuaqqat ataasiakkaat avinngarusimarrapput "illoqarfittut" sumilluunniit 
pilersitsiffiunngikkaluartumi.  

Stk. 2: Suulluunniit nunaminertamik atuiffiunngitsut illuaqqanut ataasiakkaanut 
attumassuteqartinneqassapput, soorlu erfalasoq, naatsiivik, qui allallu. 

K2: NUNAQARFIIT MATUNIKUT 

Stk. 3: Nunaqarfiit matunikut sumiiffittut K-tut pingaarnertut taaneqarput. 

Stk. 4: Illuaqqanik sunngiffimmi atortakkanik aasarsiortarfinnillu sanasoqarsinnaavoq, sumiiffik 
tamakkiisumik illuliorfigineqarsimatinnagu. 

K3: TAMMAARSIMAARFIIT 

Stk. 5: Sumiiffiit takornariaqarfiusartut, sumiiffinni O-ni inissiiffiusinnaasut, inuilaarsuartut 
attatiinnarneqarsinnaappata. 

Stk. 6: Sumiiffik innuttaasunit inuussutissarsiuteqartuniillu tikinneqarsinnaavoq, kisianni 
nunaminertamik atuinissamik akuersissummik piginnittoq illuaraliornissamut kisimi 
pisinnaatitaaffeqarpoq.  

Stk. 7: Utaqqiisaasumik nunaminertamik akuersissut, ilaatigut aalajangersimasumik toqqorsivittut 
takornarissanut qanittumiittumi misigisaqarfissatut inaaliisarfittut atugassatut. 

Stk. 8: Illuaraqarefik ataavartussamik illuliorfigeqqusaanngilaq. 

IMMIKKOORTOQ L. SUMIIFFIIT QASUERSERTARFITTUT ATORNEQARTUT 

Stk. 9: Sumiiffiit L-it sunngiffimmut tunngasunik immikkut siunertalinnut illuliorfissatut 
atortulersuutiliorfissatullu immikkoortitaapput. Assersuutigalugu sisorariartarfiit, 
takornarianut illuaqqat eqimasut, lejerskolertarfiit, akunnittarfiit, pisummik aqqutit allallu 
timersornermut sunngiffimmulluunniit tunngassuteqartut. 

M1: NUNALERINEQ (UUMASUUTEQARNEQ NUNALERINERLU) 

Stk. 10: Immikkoortut nunalerinermut atugassat tassaapput, uumasuuteqarfiusut aammalu 
naatitanik inerititanillu allanik naatitsiffiusut. 

Stk. 11: Illut, nunalerinermut tunngasut tamaani sananeqarsinnaapput, assersuutigalugu naatitsiviit, 
maskiinanut assigisaannullu inissiiffissat. 

Stk. 12: Ataasiinnarmik illuliortoqarsinnaavoq, aatsaat tamaani ingerlatsisoq illumi tassani 
najugaqassappat. 

IMMIKKOORTUT N1 

Stk. 13: Immikkoortut atortulersuutinut angisuunut immikkoortitaapput soorlu erngup nukinganik 
nukissiorfik, imeqarfiit, sioqqanik piiaavik, saanngutit issoq allallu. 

IMMIKKOORTUT O 

Stk. 14: Immikkoortut illuliorfigeqqusaanngitsut, kisialli immikkut pisoqartillugu piniarianut 
annanniarfittullu illuaraliorfigiineqarsinnaasut. Pilersaarutitut siunnersuummi matumani 
aamma inuilaarsuarmi tammaarsimaffissanik takornarianut naatsorsuussanik 
inissiisoqarsinnaavoq. 

L1-MUT TUNNGASUT - QOOQQUT 

Stk. 15: Nunap assinga ilanngussaq 2C-mi Qooqquni immikkoortup pineqartup nunap assitaa 
nassuiaatitaalu takuneqarsinnaapput. 

L3-MUT-QOORNOQ IMMIKKUT PIUMASAQAATIT 

Stk. 16: Qoornoq, siunertanut assigiinngitsunut  immikkoortut ilaanut agguataagaavoq, ilanngussaq 
takuuk. 

IMMIKKOORTOQ L2-ITINNERANUT SULIASSANUT IMMIKKUT PIUMASAQAATIT 

Stk. 17: Toqoraaviusimasoq B-279 poortuisarfiusimasorlu iluarsaanneqarsinnaapput, 
lejrskolertarfimmilu ataatsimoortarfittut ilaatilerneqarsinnaallutik. 

Stk. 18: Illuaraq unnuisarfik B-310 Nuummiit Kapisilinnut pisummik aqqummut atatillugu 
unnuisarfittut atorneqarsinnaavoq. 

Stk. 19: Nutaamik illuaqqamik unnuisarfiliortoqassappat, unnuisarfioreersup B-310´p silataata 
assigissavaa. 

3. Sanaartugaq

UNGASISSUTSIMUT PIUMASAQAATIT 

Stk. 1: Illuaqqat tammaarsimaffiillu inuussutissarsiortut illuutaannit, illuaqqanit pioreersunit, 
toqqavinnit nunaminertaniillu illuaraliorfissanit 60 meterisut ungasitsigisumi 
inissinneqassapput. Tamanna naatsorsorneqassaaq illuaqqap nuuata avasinnerpaavaniit. 

Stk. 2: Sanaartukkat tamaarsimaffiillu suugaluartut kuunnit tatsiniillu 100 meterinik 
ungasissuseqassapput. Kuuit tassaapput erngup sakkortuumik aqqusaarfigisai. 

Stk. 3: Sanaartukkat tammaarsimaffiilluunniit suugaluartut qanganitsanit eriagisanit 60 meterisut 
ungasitsigisumiissapput. Qanganitsat eriagisat tassaasinnaapput noorliit illukui, 
illukoqarfiit assigisaallu. 

Stk. 4: Illuliaq imaluunniit tammaarsimaffiliaq sunaluunniit immikkoortortami 
inuussutissarsiuteqarfittut atorneqartussaq min. 100 meterinik 
ungasissusilimmiitsinneqassaaq, taakkununnga ilaallutik illut, nunalerineq, savaateqarneq 
il. il.  

Stk. 5: Aamma immikkoortortamik inuussutissarsiuteqarfittut, tassunga ilanngullugu illunik, 
nunalerinermut, savaateqarnermut il. il. atuinermi illunut tammaarsimaffimmulluunniit 
allamut ungasissuseq 100 m-iussaaq. 

4. Initussuseq

Stk. 1: Nunaminertamik agguaassinermik suliaqarnermi illuaraliornissap akuersissutiginissaanut 
piumasaqaatit makkua apeqqutaassapput: 

- illuaraq immikkoortup killilersugaanerata iluaniippoq

- aalajangersakkani ungasissutsimut piumasaqaatit tamarmik eqquutsinneqarput 
- illuaraq sumiiffiup ilisarnaataanik ataatsimut isigalugu allannguuteqartitsinngilaq, sumiiffimmi 

illuaqqat ataasiakkaat avinngarusimallutik inissisimaffianni aammalu ”illoqarfittut” 
sumilluunniit pilersitsiffiunngitsumi 

 
Stk. 2: Illuaraliornissamik qinnuteqaateqartoqarnerani periarfissaqartoqarnersoq pillugu 

nalilersueqqissaartoqassaaq. 

5. Eriagisariaqartut  

Stk. 1: Immikkoortuni arlalinni qanganitsat eriagisassat arlaqarsinnaapput. Qanganitsat 
eriagisassat illuliorfigineqassanngillat, tak. inatsit atuuttoq. 

6. Killeqarfiit piumasaqaateqarfiusut  

Stk. 1: Nunaannami killeqarfiit immikkut ittumik piumasaqaateqarfiusut assigiinngitsut arlaqarput, 
illuliorfigineqassanngillat, tak. inatsit atuuttoq. 

Stk. 2: Attaveqaatinut radiokkullu aallakaatitsinermut atortulersuutit qulakkeerniarlugit, unaannarmi 
radius 1 kilometerimi illuliunnginnermi atortulersuutinillu pilersitsinnginnermi, telep 
atortulersuutaanit, imaluunniit 150 meter aamma qatsissuseq -25 meterimik 
ungasitsigisumi, Tele Greenland A/S-imit (telemut oqartussaasunit) immikkut ittumik 
akuersissuteqarfigineqarnissamik qinnuteqaateqartoqassaaq. Aamma taamaappoq, 
pilersitsinerup kingunerisaanik telemut attaveqaatitigut sunniuteqarnissaa 
nalilikannerneqarpat. 

(Kommunimutpilersaarut2028 naapertorlugu) 

Stk. 3: Nuummi mittarfiup ingerlanneqarnissaanut atatillugu killeqarfiit piumasaqaateqarfiusut 
allanngortinneqassappata, nunaminertamik atuinerit nutaat tamarmik killilersuutinik 
atuuttunik malinnissapput. 

Stk. 4: Immikkoortut K48 Appannguit Iluat K49 Qeqertarsuarlu timmissat ineqarfiinut atatillugu 
killeqarfiit immikkut piumasaqaatitalinni inissisimapput. Nunaminertamik atuinerit tamarmik 
taakkua eqqarsaatigalugit pissapput. Ilanngullugu sumiiffimmiit sumiiffimmut immakkut 
angalanermi nalinginnaasumillu nunani eqqaaniittuni angallannermi immikkut 
eqqumaffigisassaq. 

Stk. 5: Sumiiffinni aatsitassarsiornissamut akuersissuteqarfigineqareersuni (matumani 
misissuinissamut, piiaanissamut imaluunniit kisermaassillutik annikinnerusumik 
aatsitassarsiornissamut pisinnaatitaaffeqarnermut) sumiiffik 
akuersissuteqarfigineqareersimatillugu illuaraliornissamut nunaminertanik 
atugassiisoqarsinnaanngilaq. 

7. Aqqusinertigut angallanneq teknikikkullu pilersuutit 

IGITAT 

Stk. 1: Eqqakkat manngertut piginnittut nammineq nassassavai, illoqarfimmilu ikuallaavimmi 
ikuallatassanngorlugit nunamut assaatissavai. 

Stk. 2: Illuaraqarfinni eqqakkanik igitsinermi malittarisassat atuuttut malinneqassapput. 

Stk. 3: Takornariaqarneq imaluunniit inuussutissarsiutit siunertaralugu nunaannarmik atuinermi 
isumatusaartumik ingammillu eqqagassat eqqarsaatigalugit pisussaaffiuvoq tamakkua 
peernissaat, najugaqartunut allanut tamaani angalaartunulluunnit ajoqutaannginnissaat 
siunertaralugu. 

ANARTARFILERINEQ 

Stk. 4: Anartarfiit imaartakkat atorneqassapput, taakkulu imai toqqaannartumik immamut 
iginneqartassapput imaluunniit nunamut itersaliuunneqassapput. Taamaaliornikkut 
najugallit allat avatangiiserlu akornuserneqassanngillat. 

Stk. 5: Illut pioreersut, kuutsittagaanngitsunik anartarfillit, piginnittumit imaarneqarneranni  
najugalinnut allanut avatangiisinullu akornutaassanngillat. 

Stk. 6: Lejrskolertarfiit imaluunniit najugaqarfiit anginerusut anartarfiit imaannik nunamut 
assaasarpata, tamanna allagartaliinikkut nalunaarutigineqassaaq imaluunniit 
ungaluliisoqassaaq. 

Stk. 7: Anartarfinni imaartakkani puussiarsuit atorneqartillugit, imarisaat immamut 
imaarneqartassapput imaluunniit nunamut matoorullugit inunnut allanut kiisalu 
avatangiisinut ajoqutaanngitsumik peerneqassallutik. Puussiarsuit imaqanngitsut 
piginnittunit isumagineqassapput illoqarfimmi ikuallaavimmi ikuallatassanngorlugit  
inissinneqassapput. 

Stk. 8: Illuaraatillit anartarfinnik kværntoiletinik (kuutsittakkanik) peqalerniarunik, imikumik 
maqitsisarniarunik imaluunniit anartarfeqarnermut tunngasunik atortulersuutinik allanik 
peqalerniarunik, Kommuneqarfik Sermersuumut immikkut akuersissummik 
pissarsiniartoqassaaq. Taamaassaaq nunatami pineqartumi avatangiisinik 
artukkiisoqarnissaa pinaveersaarniarlugu. 

PILERSUINEQ 

Stk. 9: Seqernup qinngornerinik tigooraasut nukissiuutillu allat atornissaat 
kaammattuutigineqarpoq. 

Stk. 10: Generatorinik atuinermi eqqaamiut sapinngisamik akornusersorneqassanngillat. 

ANGALLANNEQ  

Stk. 11: Nunaannarmi soorlu ATV-nut assigisaannulluunniit inuussutissarsiutilinnut 
aqqutiliornissamik qinnuteqaateqartoqarsinnaavoq. 

Stk. 12: Nunaannarmi soorlu ATV-nut assigisaannulluunniit inuussutissarsiutilinnut 
aqqutiliornissamik qinnuteqaateqartoqarsinnaavoq, aqquserngup pingaarnertut siunertaa 
takornarialerinermut tunngassuteqarpat. 

Stk. 13: Aqqutiliassatut qinnuteqaatigineqartut tamarmik oqartussanut tamatumunnga 
akisussaaffeqarfilinnut tusarniaassutigineqartassapput, massakkuugallartorlu taanna 
Ilisimatusarnermut Avatangiisinullu Naalakkersuisoqarfiuvoq. Pilersaarutip ASN-
iliornissamut imaluunniit pinngortitamut sunniutaasussanik nalilersuinissamut 
pisussaaffeqartitsineranik naliliinissaq tamatuma siunertaraa. 

L3-MUT-QOORNOQ IMMIKKUT PIUMASAQAATIT 

Stk. 14: Aasaanerani imermik pilersuineq tamanit atorneqartussaavoq, piginnittut peqatigiiffiannut 
atasoq. 

Stk. 15: Generatorinik atuineq immikkoortup ilaani C-mi taamaallaat atorneqarsinnaavoq. 
Immikkoortut ilaanni allani generatorinik atueqqusisoqanngilaq. Generatorit 
akuerisaareersut atuinnarneqarsinnaapput. 

§ 21. SUKUMIISUMIK AALAJANGERSAKKAT

1. Sanaartukkap inissisimaffia

Stk. 1: Sanaartukkat immikkoortut ilaanni atorneqartussanngortitaasuni, nunap assingani 
takutinneqartuni, taamaallaat inissinneqarsinnaapput.  

Stk. 2: Tamanna tammaarsimaarfinnik inissiinermi atuutinngilaq (aalajangersakkat immikkut ittut 
takukkit). 

Stk. 3: Inuinnaat illuaraataat A-nr-nik silataani allagartaqassapput. 

SANAARTUKKAT ALLAT 

Stk. 4: Illuaraliornissamut atatillugu nunaminertamik atuinissamik akuersissuteqareernerup 
kingornagut makku suliarineqarsinnaapput: aneerasaartarfik, erfalasulerfik, ungalut, 
manisivik, pujoorivik, anorisaateeqqat aammalu seqernerup qinngornerinik tigooraassut. 

Stk. 5: Atortulersuutit tamakkua illuaqqamiit 15 meterinik ungasissusilimmi inissinneqassapput. 
Tamanna naatsorsorneqassaaq illuaqqap nuuata avasinnerpaavaniit.  

Stk. 6: Atortuusivik, anneks imaluunniit qui annerpaamik 12 m2 illuaqqamut atasumik 
suliarineqarsinnaapput. 

SANAARTORFIIT 

Stk. 7: Nunaannami sanaartornermi makku malinneqassapput, quleriit ataaseq affarlu illutut 
taaneqarpat quleriik pingaarneq ataatsitut tamakkiisutut isigineqarluni, taavalu qaliani 
quleriik affaq atorneqartoq. 

Illu Toqqaviata annertussusia Portussusaa 

Sunngiffimmi illuaraq / 

Illu aasarsiortarfik 
Annerpaamik 40 m2 Init quleriit 1½ 

Takornarianut illuaraq Annerpaamik 60 m2 Init quleriit 1½ 

Atuartut aallaarsimaartarfiat / 
Meeqqeriviup sulisoqarfiup 
illuaraataa 

Annerpaamik marluk 60 m2-tut 
angitigisut Init quleriit 1½ 

Illuaraq annaffissaq-/ 

piniarianut illuaraq 
10 m2 Ini quleriik ataaseq 

atortuusivik/qui/ ilaliussaq 
immikkoortoq / qui Annerpaamik 12 m2 Ini quleriik ataaseq 

K2: NUNAQARFIUSIMASUT 

Stk. 8: Nunaqarfinni inuerunnikuni illuaqqat, illunut pioreersunut 30 m-inik 
ungasissuseqartinneqassapput. 

Stk. 9: Illuaqqat atorunnaartut toqqaviini imaluunniit illut inuerunnikut toqqaviini 
illuaraliortoqarsinnaavoq, qanorluunnit imm. 7-mi allassimasoqaraluarpat. 

K3: CAMP 

Stk. 10: Tammaarsimaarfimmik pilersitsiniaraanni cvr.nr imaluunniit inuussutissarsiuteqarnermut 
uppernarsaammik allamik peqarnissaq pisariaqarpoq. 

Stk. 11: Utaqqiisaasumik ukiut tallimat tikillugit nunaminertamik atugassinneqarnissamik 
qinnuteqartoqarsinnaavoq. Taanna ukiut tallimakkaarlugit sivitsorneqartarsinnaavoq. 

Stk. 12: Qinnuteqartup sumiiffik O-mi inissiiffissaq nammineq toqqassavaa. 

Stk. 13: Inissiiffissatut qinnuteqaatigineqartumi utaqqiisaasumik nunaminertamik atuinissamik 
akuersissuteqartoqarsinnaaneranut erseqqissumik nalilersuisoqartassaaq. 

Stk. 14: Tammaarsimaarfiit imminnut 10 km-nik ungasissuseqassapput, inuilaarsuartut 
taaneqarsinnaanera attatiinnarniarlugu. 

Stk. 15: Illuaraliorfik sunaluunniit aamma minnerpaamik  nunaannarmi teknikkikkut atortulersuutinit 
5 km-sut ungasissusilimmiitinneqassapput, soorlu erngup nukinganik nukissiorfik 
assigisaaluunniit. 

Stk. 16: Taaguut "teknikkikkut atortulersuutit" matumani aqqutiliani, aqqusineeqqani imaluunniit 
aalajangersimasumik aqqusinniaq attaveqaatitut taaneqarnissaanut 
attuumassuteqanngilaq.  

Stk. 17: Suliffeqarfiit ataasiakkaat sumiiffimmik atuinerat taamaatippat, nunamik saligaatsuutitsineq 
pisariaqarpallu pilersitseqqinneq naasulersueqqinnerlu isumagissavaat 
aningaasartuutigalugulu. 

Stk. 18: Suliffeqafiup tamanna nammineerluni isumaginngippagu Kommuneqarfik Sermersooq 
suliassamik suliarinnittussatut pisinnaatippoq, tamannalu suliffeqarfimmut 
akiligassanngortinneqassaaq. 

IMMIKKOORTOQ M1 

Stk. 19: Nunalerineq, savaateqarneq allatullu immikkoortumi inuussutissarsiuteqarneq illuaqqanut 
pioreersunut 100 m-nik ataqqinnittumik ungasissuseqassapput. 

TAKORNARIANUT ILLUAQQAT AAMMA ILLUAQQAT ATTARTORTITTAKKAT 

Stk. 20: Takornarianut illuaraliorniaraanni cvr.nr imaluunniit inuussutissarsiuteqarnermut 
uppernarsaammik allamik peqarnissaq pisariaqarpoq. 

Stk. 21: Illuaqqat attartortittakkat takornarianullu illuaqqat tamarmik B-nr.-qassapput. 

Stk. 22: Suliffeqarfiit ataasiakkaat sumiiffimmik atuinerat taamaatippat, nunamik 
saligaatsuutitsineq pisariaqarpallu pilersitseqqinneq naasulersueqqinnerlu 
isumagissavaat aningaasartuutigalugulu. 

Stk. 23: Suliffeqarfiup tamanna nammineerluni isumaginngippagu Kommuneqarfik Sermersooq 
suliassamik suliarinnittussatut pisinnaatippoq, tamannalu suliffeqarfimmut 
akiligassanngortinneqassaaq. 

LEJRSKOLIT / ILLUARAQ MEEQQERIVINNIT ATUGASSAQ 

Stk. 24: Lejrskolit illuaqqallu meeqqerivinnit atugassat immikkoortuni L-ini nalinginnaasumik 
ungasissusissalerlugit sananeqarsinnaapput. 

Stk. 25: Lejrskolit illuaqqallu meeqqerivinnit atugassat illuaraqarfiit qanittuini sananeqarsinnaapput, 
immikkoortumi killiliussamut minnerpaamik 1 km-sut ungasissusilimmiippata. 

Stk. 26: Lejrskole imaluunniit illuaraq meeqqerivinnit atugassaq sunaluunniit sananeqassappata 
Sanarfinermut Avatangiisinullu Ataatsimiititamit oqaluuserineqassaaq. 

IMMIKKOORTOQ L2-MUT SULIASSANUT IMMIKKUT PIUMASAQAATIT 

Stk. 27: Taamaattumik sanaartorfissaq A-mi lejrskoleliortoqarsinnaavoq ataatsimik quleriilimmik. 

Stk. 28: Illunik pioreersunik ingitserineq suliarineqassaaq, taamaasillutik sumiiffimmi angallannermut 
ulorianaataasinnaasut tamarmik peerneqassallutik. 

2. Sanaartukkap isikkua

Stk. 1: Sanaartugaq silatimigut paarilluakkatut isikkoqassaaq. 

Stk. 2: Silataatigut qalipaatit neonimik sakkortuumillu qalipaateqassanngillat. 

Stk. 3: Illuaqqat toqqavii, sukap pukkinnerpaap nalaani nunamit uuttorlugu annerpaamik meterimik 
portussuseqassapput. 

Stk. 4: Naqqua atorsinnaasunngorlugu sananeqarsinnaavoq. 

Stk. 5: Naqqua najugaqarfinngortinneqassanngilaq. 

L3-MUT-QOORNOQ IMMIKKUT PIUMASAQAATIT 

Stk. 6: Nutaamik illuliat suliarineranni sumiiffimmi illuliat allat assigalugit illuliortaaseq 
atorneqassaaq, qaliat, qaliat sivinganeri, atortut qalipaatillu eqqarsaatigalugit. 

Stk. 7: Illut qaliai sivingasuussapput, 45° aamma 55°-tut sivingatigissallutik. Qaliat qaavi qalissianik 
qernertunik qalliuserneqassapput. 

Stk. 8: Iikkat silatai qisuussapput. 

Stk. 9: Silami aneerasaartarfiit, pujoorfiit, seqernup qinngornerinik tigooraassutit illumullu 
tunngasut allat illup ilusaanut naleqqussarneqassapput, tamakkiisumillu 
takuneqarsinnaaneranut kusanaallisaataassanatik. 

3. aqquserngit aqqusineeqqallu

Stk. 1: Aallaaviatigut angallassissutinut motorilinnut aqqusinniortoqarsinnaanngilaq, 
inuussutissarsiutinik siuarsaanissaq imaluunniit takornariaqarnermik siunertallit 
pineqartinnagit. Takuuk §20.7. 

Stk. 2: Immikkoortoq M-imut suliassanut immikkut piumasaqaatit: Sanaartugassanut illuliassanut 
allanullu nunaminertamik annertuumik atuisoqartillugu aqqusinniortoqarsinnaavoq, 
qamutinut aqqutissiortoqarsinnaalluni inuinnarnulluunniit aqqusiortoqarsinnaalluni. 
Aqquserngit, aqqutiliat aqqusineeqqallu tamanit isumannaatsumik tikinneqarsinnaassapput. 

Stk. 3: Illuaqqat nammineq pigisat eqqaanni aqqusinniortoqassappat, aamma aqqusinniassaq 
tamanut tusarniaassutigineqassaaq. Takuuk §20.7 stk.13. 

4. Nunaminertat sanaartorfigeqqusaanngitsut sunngiffimmilu atortulersuutit

- 

5. Teknikkikkut atortulersuutit

Stk. 1: Illup qaanit imeq mingunnikoq illuaqqamiit kuuttoq ima ungasissusilerlugit nunamut 
kuutsinneqassapput, toqqaviit eqqaanni katersuussinnaajunnaarsillugit.  

Stk. 2: Kuutsitsineq eqqaani sanaartukkanut, nunaminertanullu sanaartorfiunngitsunut 
akornutaassanngilaq. 

Stk. 3: Anartarfiit imermik kuutsittakkat ikkunneqassanngillat, taamaaliortoqassappallu 
kuuffissaqassallutik, tamannalu Kommuneqarfik Sermersuumi innersuussisoqarneratigut 
pissaaq. 

IMMIKKOORTOQ L2-MUT SULIASSANUT IMMIKKUT PIUMASAQAATIT 

Stk. 4: Lejrskolep imermik pilersorneqarnissaa, sumiiffiup kangiani tatsimit imaluunniit tamaani 
kuummit aasap ernganik pilersorneqassaaq. 

Stk. 5: Lejrskolemut imermik pilersuineq pilersinneqartinnagu, inatsisit atuuttut naapertorlugit 
maqitsinissamut akuersissummik pissarsiniartoqassaaq. 

6. Nunaminertat sanaartorfigineqanngitsut

Stk. 1: Illuaqqamik piginnittoq, illuaqqap eqqaani nunaminertamik torersuutitsinissamut 
eqqiluitsitsinissamullu pisussaaffeqarpoq. 

Stk. 2: Nunaminertanik assigiinngitsunik pilersukkanik pilersitsisoqarsinnaavoq, soorlu issiavinnik 
takisuunik, manisiviit allallu illuaqqamiit minnerpaamik 15 meterisut ungasitsigisumi. 
Tamanna naatsorsorneqassaaq illuaqqap nuuata avasinnerpaavaniit. 

NAATITSIVIIT  

Stk. 3: Naatsiiviliortoqarsinnaavoq illuaqqamut atasumik annerpaamik 5 x 5 meterisut 
angitigisumik, nammineq atugassaannarmik pilersitsisoqarsinnaavoq. 

Stk. 4: Naatitsivik illuaqqamiit 15 meterisut ungasitsigisumiissaaq. Tamanna naatsorsorneqassaaq 
illuaqqap nuuata avasinnerpaavaniit. 

Stk. 5: Naatsiiviliortoqarpat immikkoortumi nunaannarmik allanngortitsissutaassanngilaq. 

UNGALULERSUINEQ 

Stk. 6: Kommunalbestyrelsimit immikkut akuerineqarsimatinnani immikkuualuttut iluini 
ungaluliisoqaqqusaanngilaq. 

NUNAP ILUSAA 

Stk. 7: Nunap narlorsarneqarneratigut, pallittaalisaanikkut assigisaatigulluunniit 
allanngortinneqaqqusaanngilaq.  

Stk. 8: Sanaartornerup nalaani, nunaminertat sanaartorfiunngitsut sapinngisamik 
mianerineqassapput. Naasut nunalu innarlerneqarsimasut, isikkumisut 
ilisinneqaqqissapput. 

IMMIKKOORTOQ L2-MUT SULIASSANUT IMMIKKUT PIUMASAQAATIT 

Stk. 9: Ataatsimut eqqarsaatigalugu immikkoortumi arsaattarfimmik, pinnguartarfimmik, 
ikumaartitsivimmik allanillu sukisaarsarnermut atugassanik pilersitsisoqarsinnaavoq, 
tamakkua tamarmik angisuujunngippata. 

7. Eriaginninneq

Stk. 1: Qoornumi Ittinneranilu pissutsit atuuttut eriagineqarnissaat kissaatigineqarpoq. 
Taamaattumik illut pioreersut annertuumik allanngortinneqassanngillat imaluunniit 
ilisarnaataannik allannguisumik nutaanik illuliortoqassanngilaq. 

8. Pinngortitamik illersuinissamik soqutigisat

- 

9. Nunaleraluni nunamik atuinissamik soqutiginninnerit

NERIUNAQ-KUUSSUAQ - IMMIKKOORTOQ M72-MUT TUNNGASUT  
Stk. 1: Nunalerinerup ineriartortinneqarnissaa qulakkeerniarlugu, tamaani 

illuaraliortoqaqqissanngilaq / aasarsiorfissaliortoqassanngilaq. 

10. Ataatsimut atortulersuutit

Stk. 1: Illuaraqarfinnut tammaarsimaarfeqarfinnullu qanittumiittuni ikaarfissanik mikisunik 
pilersitsisoqarsinnaavoq, tamakkua tamanit atorneqarsinnaatillugit, pinngortitamik 
sapinngisamik illersorneqarsinnaasumik innarliinaveersaartoqartillugu aammalu uumasunik 
akornusersuisoqartinnagu, assersuutigalugu kuuit militsinnagit. 

Stk. 2: Puttasuliortoqassappat imaluunniit ikaartarfimmik allamik sanasoqassappat taanna 
isumannaatsumik tamanit tikinneqarsinnaassaaq aammalu illuaraatilinnut tikeraanullu 
allanut akornutaassanani. 

Stk. 3: Taamaattumik nammineq pigisatut atugassanik ikaartarfinnik sanasoqarsinnaanngilaq. 

11. Piginnittut peqatigiiffii

L3-MUT-QOORNOQ IMMIKKUT PIUMASAQAATIT 

Stk. 1: Qoornumi piginnittut peqatigiiffiannik pilersitsisoqarsinnaavoq. 

Stk. 2: Atortulersuutit tamanit atorneqartussat pillugit Piginnittut peqatigiiffiannit ingerlanneqarlutillu 
aserfallatsaalineqartarsinnaapput. 

12. Avatangiisimik mingutsitsinermi killissarititaasut

Stk. 1: Pinngortitamik, kuunnik, tatsinik, immamillu mingutsitsisoqaqqusaanngilaq. 

Stk. 2: Illuaqqiornermi, illuaqqallu naammassereersut atorneqarnerini uumasut, eqqaanilu 
pinngortitaq mingutsinneqarani aserorsarneqaraniluunniit mianerineqassapput.  

13. Illut nukissiuutinik ataavartunik atuiffiusut

Stk. 1: Seqernup qinngornerinik tigooraasut nukissiuutillu allat atornissaat 
kaammattuutigineqarpoq. 

